
ᐱᖓᔪᖏᑦ ᐅᕕᒃᑲᐅᔪᑦᒃ ᒪᓕᒐᓕᐅᖅᑎᐅᖑᐊᖅᑐᑦ ᑕᓚᕖᓴᒃᑯᑦ ᑕᑯᒃᓴᐅᓂᒃᓴᖏᑦ 
ᓄᓇᕗᓕᒫᒥ 

 
ᐃᖃᓗᐃᑦ, ᓄᓇᕗᑦ (ᓅᕕᒻᐱᕆ 19, 2010) - ᐹᓪ ᐅᑲᓕᖅ, ᐅᖃᖅᑎᐅᔪᖅ ᒪᓕᒐᓕᐅᖅᑎᑯᓐᓄᑦ ᓄᓇᕗᒻᒥ, 
ᐅᓪᓗᒥ ᐅᖃᖅᑕᐅᔪᖅ ᑕᐃᒃᑯᐊ ᐱᖓᔪᖏᑦ ᓄᓇᕗᒻᒥ ᒪᓕᒐᓕᐅᖅᑎᐅᖑᐊᓛᖅᑐᑦ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓛᖅᑐᑦ 
ᓄᓇᕗᒻᒥ ᑕᒪᒃᑯᑎᒎᓇ ᑯᐊᐸᒃᑯᑦ ᑕᑯᒃᓴᐅᑎᑦᑎᕕᒋᕙᒃᑕᖏᑎᒍᑦ ᑲᐃᕗᒃᑯᑦ. 
 
 “ᐅᕕᒃᑲᖁᑎᕗᑦ ᒪᓕᒐᓕᐅᖅᑎᐅᖑᐊᖅᑐᑦ ᐱᕕᖃᖅᑎᑦᑎᕗᑦ ᐊᔾᔨᐅᖏᑦᑐᒥᒃ ᐊᒻᒪ ᖁᕕᐊᓇᖅᑐᒥᒃ 
ᐱᕕᖃᖅᑎᑦᑎᓂᕐᒥᒃ ᐅᕕᒃᑲᐅᔪᓄᑦ ᓄᓇᕗᒻᒥᐅᓄᑦ ᐃᓕᑉᐸᓪᓕᐊᓂᐊᕐᒪᑕ ᐃᓱᒪᖅᓱᕈᓐᓇᕐᓂᕐᒥ ᒐᕙᒪᓕᕆᓂᕐᒥᒃ, “ 
ᐅᖃᖅᑐᖅ ᐅᖃᖅᑎᐅᔪᖅ ᐅᑲᓕᒃ. “ᑕᐃᒪᐃᑦᑐᑦ ᑐᓱᓕᖅᑎᑦᑎᕙᓪᓕᐊᔪᓐᓇᕐᒪᑕ ᐅᕕᒃᑲᐅᔪᓂᒃ 
ᐃᖅᑲᓇᐃᔭᕈᒪᔪᒥᓂᐅᑉᐸᑕ ᒐᕙᒪᒃᑯᓐᓄᑦ.” 
 
ᑕᐃᒃᑯᐊ ᑲᑎᒪᓐᖑᐊᕐᓂᖃᓛᖅᑐᑦ ᒪᓕᒐᓕᐅᖅᑏᑦ ᑲᑎᒪᕕᖓᓐᓂ ᕿᑎᖅᑰᒻᒥ, ᓅᕕᒻᐱᕆ 25, 2010, ᐱᒋᐊᕐᓗᑎᒃ 
1:30 (ᑲᓇᓐᓇᐅᑉ ᓯᕿᓐᖑᔭᖓ ᒪᓕᓪᓗᒍ). ᓄᓇᕗᒻᒥᐅᑦ ᑕᑯᓐᓈᖁᔭᐅᔪᑦ ᓯᕗᓂᑦᑎᓐᓂ ᓯᕗᓕᖅᑎᒃᓴᐅᔪᓂᒃ 
ᓴᖅᑮᑎᓪᓗᒋᑦ ᐃᓱᒫᓗᒍᑎᒋᔭᖏᓐᓂᒃ ᐊᒻᒪ ᐅᖃᐅᓯᖃᖅᑎᓪᓗᒋᑦ ᑭᓱᑐᐃᓐᓇᕐᓂᒃ ᐊᑦᑐᐃᓂᖃᖅᑐᓂᒃ ᓄᓇᕗᒻᒥ 
ᐅᕕᒃᑲᐅᔪᓂᒃ. 
 
ᐅᕕᒃᑲᐅᔪᑦ ᒪᓕᒐᓕᐅᖅᑎᐅᖑᐊᖅᑐᑦ ᐃᓕᓐᓂᐊᖅᑐᑦ ᖁᑦᑎᓐᓂᖅᓴᐅᔪᓂ ᑕᒫᓂ ᓄᓇᕗᒻᒥ. ᐃᓕᓐᓂᐊᖅᑎᐅᔪᑦ 
ᑐᓂᓯᓚᐅᖅᑐᑦ ᐃᓚᐅᔪᒪᔾᔪᑎᒥᓐᓂᒃ ᐅᕕᒃᑲᐅᔪᑦ ᒪᓕᒐᓕᐅᖅᑎᐅᖑᐊᖅᑎᓪᓗᒋᑦ ᑕᒪᒃᑯᑎᒎᓇ ᐃᓕᓐᓂᐊᕐᕕᒻᒥᑎᒍᑦ, 
ᐊᒻᒪ ᓂᕈᐊᖅᑕᐅᓚᐅᖅᑐᑎᒃ ᑭᒡᒐᖅᑐᐃᓂᐊᕐᓗᑎᒃ ᓄᓇᕗᒻᒥ 19−ᖑᔪᓂᒃ ᑭᒡᒐᖅᑐᐃᕕᐅᔪᓂᒃ. 
 
ᑕᒪᓐᓇ ᒪᑐᐃᖅᑕᐅᓪᓛᒃᑖᓛᖅᑐᑦ ᐃᐊᑦᓇ ᐃᒃᕼᐃᕙᓚᖅ ᐃᓕᐊᔅᒧᑦ, ᑲᒥᓯᓇ ᓄᓇᕗᒻᒥ. 

ᑐᑭᓯᒋᐊᒃᑲᓂᕐᕕᒃᓴᖅ: 
 
ᓯᓐᑎ ᕆᓂ 
ᑭᒃᑯᑐᐃᓐᓇᕐᓂᒃ ᑐᓴᐅᒪᑎᑦᑎᔨᐅᔪᑦ 
ᓄᓇᕗᒻᒥ ᒪᓕᒐᓕᐅᖅᑎᒃᑯᑦ 
ᐅᖄᓚᐅᑦ: (867) 975-5156 
ᓱᑲᑦᑐᒃᑯᑦ: (867) 975-5191 
ᖃᕋᓴᐅᔭᒃᑯᑦ: crennie@assembly.nu.ca 

